
Լոս Անջելես Շրջանի Հանրային Առողջապահության Վարչությունը (Հանրային Առողջապահություն) 

կոչ է անում հանրությանը օգնելու դանդաղեցնել Լոս Անջելես Շրջանում նոր կորոնավիրուսի 

(COVID-19)  տարածումը։ Հանրային Առողջապահության Վարչությունն ու նրա գործընկերները խիստ 

քայլեր են ձեռնարկում, որպեսզի փորձեն դանդաղեցնել COVID-19ի-ի տարածումը, սակայն, չնայած 

այս ջանքերին, Լոս Անջելես Շրջանում հիվանդության տարածումը շարունակվում է։ Քանի որ չկա 

պատվաստանյութ կամ բուժում, անհրաժեշտ են լրացուցիչ սոցիալական (ֆիզիկական) հեռավորության 

միջոցառումներ՝ նվազեցնելու համար COVID-19-ի նոր դեպքերը և պաշտպանելու և՛ հանրությանը, և՛ 

առողջապահական համակարգը։ 

 

Առողջապահության պատասխանատուի «Ավելի անվտանգ է տանը» հրամանը թարմացվել է 

2020թ․-ի ապրիլի 20-ին և այժմ ուժի մեջ է մինչև 2020թ․-ի մայիսի 15-ը։ Հրամանը պարունակում է 

սոցիալական (ֆիզիկական) հեռավորության նոր պահանջներ անհատների և բիզնեսների համար։ 

Հրամանը համահունչ է Կալիֆոռնիայի նահանգապետի՝ 2020թ․-ի մարտի 19-ի հրամանի հետ՝ 
https://www.gov.ca.gov/wp-content/uploads/2020/03/3.19.20-attested-EO-N-33-20-COVID-19-HEALTH-
ORDER.pdf, որը պահանջում է կալիֆոռնիայի բնակիչներին մնալ տանը, եթե չեն կատարում կարևոր 

գործողություններ։ 

 
Լոս Անջելես Շրջանի «Ավելի անվտանգ է տանը» հրամանը և լրացուցիչ ուղեցույցային 
փաստաթղթերը կարելի է գտնել Լոս Անջելես Շրջանի Հանրային Առողջապահության Վարչության՝ 
COVID-19-ի կայքում։ http://publichealth.lacounty.gov/media/Coronavirus/. 
 

Ընդհանուր տեղեկություններ Առողջապահության 

պատասխանատուի՝ «Ավելի անվտանգ է տանը» հրամանների 
մասին 

1. Ի՞նչ է «Ավելի անվտանգ է տանը» հրամանը։ 

«Ավելի անվտանգ է տանը» հրամանը իրավական հրաման է, որը թողարկվել է Լոս Անջելես 
Շրջանի Առողջապահության Պատասխանատուի կողմից՝ օգնելու համար դանդաղեցնել Նոր 
Կորոնավիրուսի (COVID-19) տարածումը և պաշտպանելու մեր համայնքի ամենախոցելի 
անդամներին։ 

Հրամանը պահանջում է, որ Լոս Անջելես Շրջանի Առողջապահության իրավասության ներքո 
գտնվող բոլոր բիզնեսները դադարեցնեն «անհատական շփում ներառող» գործողությունները և 
փակվեն հանրության համար, եթե այդ բիզնեսները սույն Հրամանով չեն սահմանվել որպես 

Կարևոր Բիզնես։ Կարևոր Բիզնեսներից պահանջվում է սկսած 2020թ․-ի ապրիլի 15-ի ժամը 

23։59-ից տեղադրել, աշխատակիցներին տրամադրել և կիրառել Սոցիալական (Ֆիզիկական) 

Հեռավորության մասին արձանագրություն յուրաքանչյուր հաստատության համար, ուր 
հանրությունն ու աշխատակիցները հաճախակի են այցելում։ Հրամանը նաև շարունակում է 
արգելել բոլոր փակ և բացօթյա հանրային և մասնավոր հավաքներն ու միջոցառումները և 
երկարաձգում է փակ մնալու ժամկետը բոլոր հանրային լողափների, քայլուղիների և Լոս 

http://www.publichealth.lacounty.gov/
https://www.gov.ca.gov/wp-content/uploads/2020/03/3.19.20-attested-EO-N-33-20-COVID-19-HEALTH-ORDER.pdf
https://www.gov.ca.gov/wp-content/uploads/2020/03/3.19.20-attested-EO-N-33-20-COVID-19-HEALTH-ORDER.pdf
http://publichealth.lacounty.gov/media/Coronavirus/

Անջելես Շրջանի Առողջապահության իրավասության ներքո գտնվող բոլոր այլ վայրերի։ 

Մարդիկ կարող են դուրս գալ իրենց տներից և առևտուր անել Կարևոր համարվող 

Բիզնեսներից, եթե պահպանեն սոցիակալան (ֆիզիկական) հեռավորություն և այդ ընթացքում 
կրեն դեմքը ծածկող կտոր։ Մարդիկ նաև կարող են շարունակել զբաղվել բացօթյա 
գործողություններով, օրինակ՝ վազքով, զբոսանքով և հեծանվավարությամբ։ 

2. Ի՞նչ է COVID-19-ը։ 
Կորոնավիրուս հիվանդություն 2019-ը (COVID-19) շնչառական հիվանդություն է, որն առաջացել 
է նոր կորոնավիրուսից։ Այն փոխանցվում է մարդկանց միջև, որոնք միմյանց հետ սերտ շփում 
են ունենում (6 ոտնաչափ հեռավորության սահմանում), կաթիլային ճանապարհով, երբ 

վարակված մարդը հազում կամ փռշտում է։ COVID-19-ով վարակված որոշ մարդիկ չունեն 

ախտանշաններ և այդ է պատճառը, որ նրանք կարող են անգիտակցորեն վարակել այլ 

մարդկանց։ Այն նաև կարող է տարածվել այն ժամանակ, երբ մարդը դիպչում է որևէ մակերեսի 

կամ առարկայի, որի վրա վարակված մարդուց վիրուս է փոխանցվել, ապա դիպչում է իր 
բերանին, քթին կամ աչքերին նախքան ձեռքերը լվանալը։ 
 
COVID-19-ով վարակված մարդկանց մոտ կարող է դիտվել մեղմից մինչև ծանր շնչառական 

հիվանդություն, որն ուղեկցվում է ջերմությամբ և հազով և որն էլ կարող է առաջացնել 

դժվարացած շնչառություն։ Այն ծանր հիվանդություն պատճառելով հանգեցրել է 200-ից ավելի 

մահվան Լոս Անջելեսի շրջանում։Բոլոր մարդիկ գտնվում են COVID-19-ով հիվանդանալու 

վտանգի տակ, բայց որոշ մարդիկ ավելի խոցելի են լուրջ հիվանդության համար իրենց տարիքի, 
ֆիզիկական վիճակի և/կամ առողջական վիճակի պատճառով։ 
 

3. Ի՞նչ պետք է անեք, եթե դուք ունեք շնչառական ախտանշաններ կամ ջերմություն։ 

Եթե դուք թեթևակի հիվանդ եք և ունեք ջերմություն ու հազ, դուք պետք է մնաք տանը ա) 
առվազն 3 օր (72 ժամ) ապաքինվելուց հետո, ինչը նշանակում է, որ ձեր ջերմությունն իջել է 
առանց ջերմիջեցնող դեղորայքի, իսկ ձեր շնչառական ախտանշանները (օրինակ՝ հազը, 
շնչարգելությունը) բարելավվել են, ԵՎ բ) ախտնշանների հայտնվելուց հետո անցել է առնվազն 7 
օր։ Զանգահարեք ձեր բժշկին, եթե մտահոգություն ունեք և/կամ նոր կամ վատթարացող 
ախտանշաններ ունեք։ Տարեցները, առողջական խնդիրներ ունեցող անձինք և հղիները 
հիվանդ ժամանակ պետք է ավելի վաղ կապ հաստատեն իրենց բուժաշխատողների հետ։ 
Լրացուցիչ ցուցումների համար տե՛ս «Տնային խնամքի ցուցումներ շնչառական 
ախտանշաններ ունեցող մարդկանց համար»։ 
 

Եթե ձեզ մոտ հաստատվել է, որ դուք ունեք COVID-19, ապա հետևեք «Տնային մեկուսացման 

ցուցումներ Կորոնավիրուս-2019 (COVID-19)-ով վարակված մարդկանց համար» ուղեցույցին ԵՎ 

ասացեք ձեզ հետ սերտ շփում ունեցած բոլոր անձանց, որ իրենք ձեզ հետ վերջին շփումից հետո 

14 օր պետք է լինեն կարանտինի մեջ։ Սերտ շփում ունեցած անձինք են համարվում ընտանիքի 

բոլոր անդամները, ցանկացած ինտիմ անձնական շփում և բոլոր այն անձինք, ովքեր 10 րոպեից 

ավելի տևողությամբ գտնվել են ձեզանից 6 ոտնաչափից պակաս հեռավորության վրա՝ սկսյալ 

ձեր ախտանշանների հայտնվելուց 48 ժամ առաջ մինչև մեկուսացման ժամանակահատվածի 

http://www.publichealth.lacounty.gov/

ավարտը։  Բացի այդ, ցանկացած անձ, ով շփում է ունեցել ձեր մարմնի հեղուկների և/կամ 

արտազատությունների հետ (օրինակ՝ հազացել/փռշտացել եք նրա վրա, համատեղ 

օգտագործել եք որևէ պարագաներ կամ էլ խնամել է ձեզ առանց պաշտպանիչ հանդերձանք 

կրելու), պետք է լինի կարանտինի մեջ։ Ձեզ հետ սերտ շփում ունեցած անձանց տվեք «Տնային 

կարանտինի ուղեցույց COVID-19-ով վարակված մարդկանց համար»։ 
 

4. Ինչու՞ է Լոս Անջելես Շրջանի Առողջապահության պատասխանատուն հրապարակել 
«Ավելի անվտանգ է տանը» հրամանը։ 
Հրամանն արձակվել է COVID-19-ի տարածումը դանդաղեցնելու համար, որպեսզի 
առողջապահական ծառայությունների համակարգը չծանրաբեռնվի չափազանց հիվանդ 
մարդկանցով, որոնք բարձր մակարդակի խնամքի կարիք ունեն մեր հիվանդանոցներում։ 
Հիմնվելով գիտական փաստերի և լավագույն փորձերի վրա և հատուկ պատվաստանյութի և 
COVID-19-ի բուժման բացակայության պայմաններում՝ անհատների միջև սերտ շփման 
հնարավորությունների սահմանափակումը COVID-19-ի տարածումը դանդաղեցնելու և 
հանրությանը պաշտպանելու միակ ձևն է։ 
 

5. Ինչու՞ է Հրամանը ներառում որոշ բացօթյա հանրային վայրերի ժամանակավոր 
փակումը։ 
Հանրային լողափներն ու հանրային քայլուղիները ի սկզբանե բաց էին մնացել հանրության 
հանգստի և մարզումների համար։ Այնուամենայնիվ, COVID-19-ով վարակվածների և մահերի 

թիվը Լոս Անջելես Շրջանում զգալիորեն աճել է, ինչը և ավելի կարևոր է դարձրել սոցիալական 

(ֆիզիկական) հեռավորության պահպանման անհրաժեշտությունը։ Մարդկանց խմբերը 
հավաքվում էին լողափներին և քայլուղիներում առանց սոցիալական (ֆիզիկական) 
հեռավորության պահպանման։ Ուստի, անհրաժեշտ էր հանրության համար 

ժամանակավորապես փակել բոլորը․ 

• Քայլուղիներն ու քայլուղիների մուտքերը, որոնք գտնվում են Լոս Անջելես Շրջանի Հանրային 
Առողջապահության իրավասության ներքո։ 

• Հանրային լողափները, ծովապատնեշները, հանրային լողափների կայանատեղիները, 
լողափի ավազուտ հատվածի հեծանվուղիները և լողափների մուտքի կետերը, որոնք 
գտնվում են Լոս Անջելես Շրջանի Հանրային Առողջապահության իրավասության ներքո։ 

 
6. Որքա՞ն ժամանակ է ուժի մեջ լինելու «Ավելի Անվտանգ է տանը» հրամանը։ 

Այս Հրամանն այժմ ուժի մեջ է մինչև 2020թ․-ի մայիսի 15-ը։ Հանրային Առողջապահության 
Վարչությունը կշարունակի հետևել COVID-19 հիվանդության տարածման արագությանը, 
առաջացող հիվանդությունների ծանրությանը և մահացություններին, Կալիֆոռնիայի 
Հանրային Առողջապահության Վարչության (ԿՀԱՎ) և Հիվանդությունների Վերահսկման և 
Կանխարգելման Կենտրոնների (ՀՎԿԿ) առաջարկներին և լրացուցիչ միջոցառումների 
անհրաժեշտությանը։ Անհրաժեշտության դեպքում Առողջապահության պատասխանատուն 
կարող է երկարաձգել, ընդլայնել կամ փոփոխել Հրամանը՝ պաշտպանելու համար հանրության 
առողջությունը։ 

7. Արդյո՞ք «Ավելի անվտանգ է տանը» հրամանը վերաբերվում է Լոս Անջելես Շրջանում 
գտնվող բոլոր մարդկանց։ 
Ոչ։ Այս հրամանը վերաբերվում է Լոս Անջելես Շրջանի Հանրային Առողջապահության 
իրավասության տակ գտնվող շրջաններին, ինչը ներառում է շրջանի բոլոր մասերը, 
բացառությամբ՝ Լոնգ Բիչ և Փասադենա քաղաքները։ Լոնգ Բիչ և Փասադենա քաղաքներն 
ունեն իրենց սեփական առողջապահական քաղաքային վարչությունները և ներկայացրել են 
Առողջապահության պատասխանատուի հրամաններ, որոնք շատ նման են «Ավելի անվտանգ է 
տանը» հրամանին։ Այս քաղաքների բիզնեսները և կազմակերպությունները ցուցումների 
համար պետք է դիմեն իրենց սեփական հանրային առողջապահության վարչություններին։ 
 

8. Արդյո՞ք «Ավելի անվտանգ է տանը» հրամանը կիրառելի է, եթե քաղաքը նույնպես 
ներկայացրել է պահանջներ։ 
Լոս Անջելես Շրջանի Հանրային առողջապահության իրավասության տակ գտնվող բոլոր 
քաղաքները (չմիավորված տարածքները և քաղաքները, բացառությամբ՝ Լոնգ Բիչի և 
Փասադենայի) պետք է ենթարկվեն Լոս Անջելես Շրջանի «Ավելի անվտանգ է տանը» 
հրամանին։ Այդուհանդերձ, Հրամանը չի սահմանում որևէ ավելի խիստ սահմանափակում, որը 
կիրառվում է տեղական իրավասության շրջանի, օրինակ՝ Քաղաքի կողմից։ 
 

9. Նահանգապետը հրապարակել է «կացարանում գտնվելու /մնալու հրամանը»։ Արդյո՞ք ես պետք 

է հետևեմ Առողջապահության պատասխանատուի «Ավելի անվտանգ է տանը» հրամանին։ 
Շրջանի բոլոր բնակիչները պետք է հետևեն Շրջանի Հրամանին, Նահանգապետի Հրամանին և 
յուրաքանչյուր այլ կիրառելի օրենքին և կանոնակարգին։ Թեև երկու Հրամանները մեծապես 
համահունչ են, բայց եթե Հրամանների միջև կա տարբերություն, ապա դուք պետք է հետևեք 

այն Հրամանին, որն ավելի խիստ է։ 
 

10. Ի՞նչ կպատահի, եթե ես չհետևեմ այս հրամանին։ 
Հանրային Առողջապահության Վարչությունը վստահ է, որ բնակիչները ինքնակամ կհետևեն 
Հրամանին, որպեսզի պաշտպանեն իրենց սիրելիներին, այլ բնակիչներին և մեր համայնքը։ 
Այնուամենայնիվ, եթե դուք չհետևեք Հրամանին, ձեզ կարող են տուգանել, բանտարկել կամ 
երկուսը միասին։ 
 

11. Ի՞նչ գործողությունների կարող եմ մասնակցել, մինչ Հրամանն ուժի մեջ է։ 
Լոս Անջելես Շրջանի տարբեր Վարչություններ առաջարկում են գործողություններ, որոնցից 

դուք կարող եք օգտվել՝ պահպանելով անվտանգ ֆիզիկական հեռավորություն։ Դրանք 

ներառում են վիրտուալ մարզումներ, էլեկտրոնային գրքեր, գրադարանի միջոցով երեխաների 
համար նախատեսված վիրտուալ պատմությունների ժամեր, վիրտուալ թանգարանային 
ժամեր՝ կազմակերպված Լոս Անջելես Շրջանի Արվեստի Թանգարանի կողմից, և 
ծառայություններ Հոգեկան Առողջության Վարչության կողմից՝ նախատեսված նրանց համար, 
ովքեր այս դժվար ժամանակներում լարված են, ընկճված կամ անհանգիստ։ 

 
 

Ի՞նչ է ասում Առողջապահության պատասխանատուի՝ «Ավելի 

անվտանգ է տանը» հրամանը։ 

12. Ի՞նչ է պահանջում հանրությունից «Ավելի անվտանգ է տանը» հրամանը։ 

Յուրաքանչյուր անձ պետք է օգնի կանխարգելել COVID-19-ի տարածումը՝ պահպանելով 

սոցիալական (ֆիզիկական) տարածություն և իրականացնելով վարակի կանխման խելամիտ 
նախազգուշական միջոցներ։ COVID-19-ի շարունակական արագ տարածման և մեր համայնքի 

ամենախոցելի անդամներին պաշտպանելու անհրաժեշտության նպատակով Հանրային 
Առողջապահության Վարչությունը կոչ է անում բոլորին մնալ տանը կամ իրենց բնակության 
վայրում, բացառությամբ այն դեպքերի, երբ աշխատում են Կարևոր բիզնեսում կամ 
Առողջապահական գործակալությունում, ապահովում են Կարևոր ենթակառուցվածք, 
գնումներ են կատարում Կարևոր բիզնեսում կամ ներգրավված են Կարևոր գործողության մեջ։ 
Հանրության անդամների համար սա նշանակում է, որ նրանք պետք է․ 

• Մնան տանը (չվարակվեն և չվարակեն մյուսներին)։ 

• Դուրս գան միայն կարևոր պարագաների կամ ծառայությունների համար կամ այն դեպքում, 
երբ նրանք կարևոր աշխատող են։ 

• Վեց ոտնաչափ կամ ավելի հեռավորություն պահպանեն մյուսներից։ 

• Երեսը կտորով ծածկեն, երբ շփվում են իրենց ընտանիքից դուրս այլ անձանց հետ և օգվում 
են կարևոր բիզնեսներից և ծառայություններից։ 

• Չհավաքվեն խմբերով։ 

Ապրիլի 10-ին ուժի մեջ մտած «Ավելի անվտանգ է տանը» հրամանում մասնավորապես նշված է. 

• Արգելում է Լոս Անջելես Շրջանում բոլոր փակ և բացօթյա հանրային և մասնավոր 
հավաքույթներն ու միջոցառումները այն մարդկանց միջև, որոնք չեն բնակվում միևնույն 
տնային տնտեսության մեջ։ 

• Բոլոր բիզնեսներից պահանջում է դադարեցնել դեմառդեմ գործողությունները և փակվել 
հանրության համար, եթե բիզնեսը ըստ հրամանի չի համարվում Կարևոր բիզնես։ 

Մասնավորապես, պահանջվում է փակել բոլոր մոլերը և առևտրի կենտրոնները, 
փոխանակման հանդիպումները (swap meets) և տոնավաճառները, բոլոր փակ և բացօթյա 
խաղահրապարակները։ 

• Կարևոր բիզնեսներից, որոնցից չի պահանջվում փակվել հանրության համար, պահանջվում 

է կիրառել սոցիալական (ֆիզիկական) հեռավորության պահպանումը, հետևել վարակի 

կանխման նախազգուշական միջոցներին, տեղադրել և կիրառել Սոցիալական 

(Ֆիզիկական) հեռավորության արձանագրություն։ 

• Սոցիալական (Ֆիզիկական) հեռավորության մասին արձանագրությունը Կարևոր 

բիզնեսներից պահանջում է այն բոլոր աշխատակիցներին, որոնք ըստ 

պարտականությունների շփում ունեն այլ աշխատակիցների և/կամ հանրության հետ, 

տրամադրել դեմքը ծածկելու համար նախատեսված կտոր, որը նրանք կօգտագործեն 

մարդկանց հետ շփվելիս, ինչպես նաև պահանջել հաստատություն մտնող հանրությանը 
կրել դեմքը ծածկող կտոր։ 

• Բոլոր ռեստորաններից պահանջում է միայն պատրաստել և առաջարկել սնունդ, որը 
հաճախորդներին կմատուցվի առաքման ծառայության և դրսում ճաշելու համար 

http://www.publichealth.lacounty.gov/

մոտենալ-վերցնելու, մեքենայում պատվերը ստանալու տարբերակներով։ Ռեստորանները 
չեն կարող տրամադրել փակ կամ բացօթյա սեղանային սպասարկման ծառայություններ։ 

• Պահանջում է ժամանակավորապես հանրության համար փակել հանրային քայլուղիները և 
քայլուղիների մուտքերը, հանրային լողափները, ծովապատնեշները, հանրային լողափների 
կայանատեղիները, լողափի ավազուտ հատվածի հեծանվուղիները և լողափների մուտքի 
կետերը, որոնք գտնվում են Լոս Անջելես Շրջանի Հանրային Առողջապահության 
իրավասության ներքո։ 

 

Այս Հրամանը չի արգելում անհատներին կամ միևնույն տնային տնտեսության անդամներին 
ներգրավվել բացօթյա գործողությունների մեջ, ինչպիսին են քայլարշավը, զբոսանքը, վազքը 
կամ հեծանվավազքը այնպիսի վայրերում, որոնք փակ չեն հանրության համար, այն պայմանով, 
եթե բոլորը պահպանեն սոցիալական (ֆիզիկական) հեռավորություն։ 
 
Քանի որ Հրամանը կարող է թարմացվել կամ երկարաձգվել, ապա մինչև Հրամանի ավարտը 
բոլոր բնակիչները պետք է ամեն օր հետևեն Հանրային Առողջապահության Վարչության 
կայքին՝ (www.publichealth.lacounty.gov), և հետևեն թարմացված պահանջներին։  

 
13. Ի՞նչ տեսակի բիզնեսներից չի պահանջվում ժամանակավորապես փակվել 

հանրության համար։ 

Միայն կարևոր բիզնեսներից չի պահանջվում ժամանակավորապես փակվել հանրության 
համար։ Կարևոր համարվող բիզնեսների և ծառայությունների շատ տեսակներ կան, որոնք 
կարող են բաց մնալ, որպեսզի բավարարեն բնակիչների պահանջները, եթե բոլորը 
հնարավորության սահմանում պահպանեն սոցիալական (ֆիզիկական) հեռավորություն, և 

բիզնեսը կիրառի Սոցիալական (Ֆիզիկական) հեռավորության արձանագրությունը։ 

Մանրամասնությունները տե՛ս «Ավելի անվտանգ է տանը, ՀՏՀ-եր բիզնեսների համար»՝ 
Հանրային Առողջապահության կայքում։ 
 

14. Երեխաների խնամքի հաստատություններին թույլատրվում է բաց մնալ։ Արդյո՞ք 
նրանց համար կան հատուկ պահանջներ։ 

Երեխաների խնամքի հաստատությունները պետք է հետևեն այս պահանջներին՝ 
• Երեխաների խնամքը պետք է իրականացվի տասը (10) հոգանոց կամ ավելի փոքր կայուն 

խմբերում։ «Կայուն» նշանակում է նույն տասը (10) կամ ավելի քիչ երեխաներն ամեն օր 
պետք է լինեն նույն խմբում։ Երեխաները չեն կարող տեղափոխվել մի խմբից մյուսը (Նշում՝ 
12-ը փոխվել է տասի (10) կամ ավելի քիչ, որպեսզի համապատասխանեցվի 
Նահանգապետի հրամանին)։ 

• Եթե միանգամից երեխաների մեկից ավելի խմբի խնամք է իրականացվում 
վայրում/հաստատությունում, յուրաքանչյուր խումբ պետք է լինի առանձին սենյակում, և 
այս խմբերը չեն կարող խառնվել միմյանց հետ։ 

• Երեխաներին խնամող յուրաքանչյուր անձ պետք է լինի միայն երեխաների մեկ խմբի հետ։ 

http://www.publichealth.lacounty.gov/
http://www.publichealth.lacounty.gov/

• Երեխաների խնամքի հաստատությունում տեղակայված խաղահրապարակները կարող են 
օգտագործել միայն այդ հաստատությունում խնամվող երեխաները։ 

15. Ինչպե՞ս կարող եմ ավելի շատ տեղեկատվություն ստանալ «Ավելի անվտանգ է տանը» 

հրամանի և պահանջվող սոցիալական (ֆիզիկական) հեռավորության ու վարակի կանխման 

նախազգուշական միջոցների մասին։ 

Ներբեռնեք Հրամանը Լոս Անջելես Շրջանի Հանրային Առողջապահության Վարչության 
կայքից՝ 
http://publichealth.lacounty.gov/media/Coronavirus/docs/HOO/HOO_Safer_at_Home_Order_for_Control_of_COVI
D_04102020.pdf 

• . Նաև կարող եք Հրամանը տեսնել Քենեթ Հանի ադմինիստրացիոն սրահում կամ խնդրել 
կրկնօրինակը՝ զանգահարելով Լոս Անջելես Շրջանի Հանրային Առողջապահության 
Վարչություն (323) 914-7801 հեռախոսահամարով՝ երկուշաբթիից ուրբաթ՝ ժամը 8։00-16։00 
կամ ոչ աշխատանքային ժամերին հաղորդագրություն թողնելով (323) 914-9358 
հեռախոսահամարին։ 

• Այցելեք Լոս Անջելես Շրջանի Հանրային Առողջապահության Վարչության COVID-19-ի կայք՝ 
www.publichealth.lacounty.gov/media/Coronavirus, և ծանոթացեք վարակի կառավարմանն և 
սոցիալական հեռավորության ցուցումներին վերաբերող աղբյուրներին, օրինակ՝ մամուլի 
ասուլիսներ, ՀՏՀ-եր, մաքրման հետ կապված խորհուրդներ և ուղեցույցային 
փաստաթղթեր։ 

• Զանգահարեք 2-1-1 (Լոս Անջելես Շրջանի Տեղեկատվական գիծ), եթե ունեք հարցեր COVID-

19 համաճարակի մասին։ 211-ը կարող է տեղեկատվություն տրամադրել ոչ շահութաբեր 
կամ սոցիալական (ֆիզիկական) ծառայությունների, օրինակ՝ մթերանոցների, 
անտունների ապաստարանների, վարձակալության, հիպոթեքի (mortgage) և կոմունալ 
ծառայությունների հետ կապված օգնության մասին։ 

 

  

http://www.publichealth.lacounty.gov/
http://publichealth.lacounty.gov/media/Coronavirus/docs/HOO/HOO_Safer_at_Home_Order_for_Control_of_COVID_04102020.pdf
http://publichealth.lacounty.gov/media/Coronavirus/docs/HOO/HOO_Safer_at_Home_Order_for_Control_of_COVID_04102020.pdf

